
Riikkpeei'v-vaal 2019 Aanar kåå'ddestt 
 

 

Riikkpeeiʹv-vaalid tuåimtet pâʹsspeeiʹv njuhččmannu 14 peeiʹv 2019.  

Ouddjiõnstummuž ääiʹjpodd lij dommjânnmest 3.–9.4.2019 da ålggjânnmin  

3.–6.4.2019.  

 

Jiõnstemvuõiggâdvuõtt  

 

Eeʹjj 2019 riikkpeeiʹv-vaalin jiõnstemvuõiggâdvuõđlaž lij juõʹǩǩ Lääʹddjânnam meerlaž, 

kåått mââimõõzzâst vaalpeiʹvven teâudd 18 eeʹǩǩed. 

 

Jiõnstemvuõiggâdvuõttrekister da iʹlmmtõskortt 

 

Juõʹǩǩ jiõnstemvuõiggâdvuõttneeʹǩǩest vääʹldet narodrekisterkõõskõõzz 

jiõnstemvuõiggâdvuõttrekisteera vaal-lääʹjj 18 §:st looǥǥtõllum teâđaid, nåkkmen ko tõk lie 

narodteâttriâšldõõǥǥâst piâtnâc 22.2.2019 čiâss 24. Narodrekisterkõõskõs rääjj juõʹǩǩ 

jiõnstemvuõiggâdvuõttrekisteera valddum ooumže iʹlmmtõskoort da vuõlttad tõn pååʹšt 

mieʹldd mââimõõzzâst nelljdpeeiʹv 21.3.2019 tõid jiõnstemvuõiggâdvuõttniiʹǩǩid, ǩeäiʹd 

addrõõzz tieʹttet. 

 

Iʹlmmtõskoʹrtte õhtteet loǥstõõǥǥ jiõnsteei jiijjâs vaalkruugg almmjallaš 

ouddjiõnstempaaiʹǩin di tõi addrõõzzin da äävaiåårramaaiʹjin. 

 

Jiõnstummuš 

 

Jiõnstemvuõiggâdvuõttneǩ vuäitt jiõnsted vaʹlljummšes mieʹldd ouddǩiõʹtte leʹbe 

vaalpeiʹvven. Jiõnstemvuõiggâdvuõđ ij vuäǯǯ ââʹnned äʹššoummu ââʹneeʹl.  

Jiõnstummuš ouddǩiõʹtte 

Jiõnstemvuõiggâdvuõttneǩ vuäitt vaalpeeiʹv jiõnstummuž sââʹjest jiõnsted ouddǩiõʹtte håʹt 

koʹst almmjallaš ouddjiõnstempääiʹǩest dommjânnmest leʹbe ålggjânnmin. 

Ouddjiõnstummuš dommjânnmest 3.-9.4.2019 da ålggjânnmin 3.-6.4.2019.  

Jiõnstummuš vaalpeiʹvven 14.4.2019 

Vaalpeiʹvven jiõnstemvuõiggâdvuõttneǩ vuäǯǯ jiõnsted pâi tõn jiõnstempääiʹǩest, kåått lij 

mieʹrǩǩuum jiõnstemvuõiggâdvuõttrekisteera da jiõnsteeja pååʹšt mieʹldd puättam 

iʹlmmtõskoʹrtte. Jiõnstempääiʹǩ lie äävai čiâss 9-20. 

 

 

Jiõnsteei identiteeʹtt tuõttmõš 

 

 Jiõnsteei lij õõlǥtem čuäʹjted vaaltuåimmšekka čiõlǥtõõzz identiteeʹttstes.   

Tõn tuõttma jiõnsteei âlgg čuäʹjted äʹššǩeeʹrj snimldõõǥǥin: vuejjamkortt, pass leʹbe 

ooumažkortt snimldõõǥǥin. Taarb mieʹldd pååʹles-stroiʹttlest vuäǯǯ määuʹsteʹmes 

ooumažkoort jiõnstummuž vääras. 

 

 

 

VAALTUÅIMTÕS  

 

Vaaltuåimtõõzz spraavât pâʹsspeeiʹv 14.4.2019 čiâss 9.00 – 20.00 vueʹlnn looǥǥtõllum 

paaiʹǩin. 

  

001  Âʹvvel jiõnstemvuʹvdd Aanar kåʹddpõrtt 

003  Törmänen jiõnstemvuʹvdd Törmäsen keidas 

005  Njeäʹllem jiõnstemvuʹvdd Erähotelli Nellim 

007  Aanar jiõnstemvuʹvdd Aanar škooul 

008  Kaamâs jiõnstemvuʹvdd Kaamasen kievari, ǩeäjjlõspõrtt as. 

011  Čeʹvetjääuʹr jiõnstemvuʹvdd Čeʹvetjääuʹr škooul 

 

 

 

Ouddjiõnstummuž spraavât täin ouddjiõnstempaaiʹǩin  
  

 

Nõmm:  Aanar kåʹddpõrtt 
Jååʹttempäiʹǩǩ:  Piiskuntie 2 

Pååʹšt-tuåimmpäiʹǩǩ:  ÂʹVVEL 

  

Äävaiåårramääiʹj:  se - pi 3.-5.4.2019  čiâss 9 - 18 

  su - pâ 6.-7.4.2019  čiâss 10 - 16 

  vu - mâ 8.-9.4.2019  čiâss 9 - 18 

Nõmm:  Aanar sääʹmǩeʹrjjpõrtt / Sajos  
Jååʹttempäiʹǩǩ:  Menesjärventie 2 A 

Pååʹšt-tuåimmpäiʹǩǩ:  AANAR 

  

  

Äävaiåårramääiʹj:  se - ne 3.-4.4. 2019  čiâss 10 - 17 

  pi 5.4.2019                    čiâss 10 - 16 

  vu - mâ 8.-9.4.2019  čiâss 10 - 17 

  

  

Ouddjiõnstemautt (ǩeʹrjjautt) jåått tän nalla  
 

peiʹvvmieʹrr čiâss          päiʹǩǩ   addrõs 

 

Seärad 3.4.2019          Njeäʹllem da Suâlčiõʹlj 

 

3.4. 10.00 – 12.00         Nellim Erähotelli šellj Nellimintie 4230, NJEÄʹLLEM 

3.4. 14.00 – 20.00         Suâlčiõʹlj, Siula šelljvuʹvdd SUÂLČIÕʹLJ 

 

Nelljdpeiʹvv 4.4.2019          Lisma, Menesjäuʹrr, Lemmenjokk, Kaamâs 

 

4.4.. 09.00 – 10.00          Lisma   Lismantie 2046 

4.4. 11.00 – 13.00          Lemmenjokk / Ahkun Tupa Lemmenjoentie 1030, LEMMENJOKK 

4.4. 13.30 – 15.00          Korpikartano                     Meneskartanontie 71, MENESJÄUʹRR 

4.4.                16.00 –  20.00         Kaamasen kievari    Kaamasentie 2855 KAAMÂS 

 

 

Piâtnâc   5.4.2019                   Njauddâm, Čeʹvetjäuʹrr, Päärtõk 

 

5.4.             10.00 – 13.00          Njauddâm kaupp  Sevettijärventie  12200 NJAUDDÂM 

5.4.             13.30 – 15.00          Čeʹvetjääuʹr škooul  Sevettijärventie 9076 

5.4.             15.30 – 16.00          Supru    Sevettijärventie  SUPRU  

5.4.             16.30 – 17.30          Matkapaikka Jounila  Käyräniementie 11  PÄÄRTÕK 

  

Vuõssargg    8.4.2019                 Riutula-Aŋŋel    

 

8.4.. 10.00 – 11.30          Keisilahti  RIUTULA 

8.4. 11.45 – 13.00          Seittimukka  RIʹMJJ-JOKK 

8.4. 13.15 – 14.30          Terstontie räätktõk  ANGELINTIE 

8.4.               16.00 – 19.00           Aŋŋel   Angelintie 6090 

Dommjiõnstummuš 

 

Jiõnstemvuõiggâdvuõttneǩ, ǩeän odd liikkeed leʹbe tuåimmjed lij tõn nalla rääʹjtum, što son 

ij piâzz almmjallaš ouddjiõnstem- ij-ǥa vaalpeeiʹv jiõnstempäikka mååžnteʹmes 

väʹǯǯelvuõđtaa, vuäǯǯ jiõnsted ouddǩiõʹtte pääiʹǩstes tõn kååʹddest, koon jiõnstemvuuʹd 

jiõnstemvuõiggâdvuõttrekisteera son lij mieʹrǩǩuum. Dommjiõnstummša vuõiggâdvuõđlain 

seämma täälast jälsteei roodnairuåđpeâmmai vuäitt jiõnsted dommjiõnstummuž õhttvuõđâst. 

Dommjiõnstummuž spraavât suåppmõõžž mieʹldd ouddjiõnstemäiʹǧǧen.  

 

Dommjiõnstummša vuõiggâdvuõđla âlgg iʹlmmted tättamvuõđstes jiõnsted ouddǩiõʹtte 

pääiʹǩstes vuõssmõs vaal vueʹzzest mââimõõzzâst mââibaarǥ 2.4.2019 ouddâl čiâss 16.00. 

Iʹlmmtõõzz vuäitt tuejjeed ǩeerjlânji leʹbe teʹlfoon mieʹldd teʹl. 040 1945 282 da kååʹdd 

kuvddlõs teʹl. 040 188 7111. Iʹlmmtõõzz vuäitt jiõnsteei peäʹlest tuejjeed suu vaʹlljeem 

ooumaž. Aanar kååʹdd kõõskõsvaal-luʹvddkååʹdd addrõs lij Piiskuntie 2, 99800 ÂʹVVEL. 

Lomaakk ǩeerjlaž iʹlmmtõõzz vääras lie vuäǯǯamnalla Aanar kåʹddpõõrt vuäʹpstummšest 

veʹrǧǧäiʹǧǧen di kååʹdd dommseeidain www.inari.fi  

 

Strooiʹteljiõnstummuš 

 

Strooiʹteljiõnstummuš tiõrvâsvuõttkõõskõõzz puõccisââʹjest, kääzzkâʹsttemdomm 

Männikköst, kääzzkâʹsttemkõõskõs Koivikkost di Attendo Aurora håiddjemdoomâst 

spraavât jeeʹrab suåppâmnalla åårrai peeiʹvin ouddjiõnstemäiʹǧǧen.  

 

Ǩeʹrjj-jiõnstummuš ålggjânnmin 

Lääʹddjânnmest vääʹldet ââʹnnma ǩeʹrjj-jiõnstummuž ålggjânnmin ǩiiđ 2019 riikkpeeiʹv-

vaalin ääʹljeeʹl. Ålggjânnmin põõššinalla jälsteei jiõnstemvuõiggâdvuõttneeʹǩǩ di jeärraz 

ouddjiõnstemäiʹǧǧen da vaalpeiʹvven ålggjânnmin ååreei jiõnstemvuõiggâdvuõttneeʹǩǩ 

vuäǯǯa vuõiggâdvuõđ jiõnsted almmjallaš vaalin ǩeeʹrj mieʹldd ålggjânnmin. Jiõnsteei tiʹllai 

jiõčč aunnâz. Lââʹssteâđ: https://vaalit.fi/kirjeaanestys 

 

 

AANAR KÅÅʹDD KÕÕSKÕSVAAL-LUʹVDDKÅʹDD 

 

Pekka Välitalo Anne-Marie Kalla   

saaǥǥjååʹđteei  piisar 

